
 মনৰ দুখতে আজি সভাৰ মাজতে।

২য়া পুৰনাৰী। পৰিল নিৰ্দ্দয় হাতী থেকেচনি খাই।

 মহাবীৰ কিশোৰ কুমাৰ দুটি, চোৱাঁ

 সখী, ৰমণীমোহন মধুৰ মূৰতি

 পৰিশ্ৰম ক্লান্ত কি সুন্দৰ দেখি।

১ম পুৰনাৰী। এইবাৰ, এইবাৰ উভালিলে দাঁত

 হাতীৰ মুখৰ; এইবাৰ ৰক্তগঙ্গা।

 সুন্দৰ শৰীৰ, মাজে মাজে ৰক্তচিত।

 পৰি কেনে সুশোভন দেখি। নন্দৰাণী

 দৈৱকী জননী গোপনাৰীগণ ধন্যা।

কংস। চানুৰ, মুষ্টিক, মল্লগণ, সাৱধানে

 থাকিবা সকলো। এই দুই দুৰাচাৰে

 বধিলে দুৱৰী, বধিলে প্ৰকাণ্ড হাতী

 কুবলয় পীড়। এইবাৰ ছলে বলে

 কৌশলে যতনে বধা এই বৰ্ব্বৰ

 হালক। মোৰ মন তেহে স্থিৰ হব।

 ৰাজদ্ৰোহী দৈৱকীনন্দক, বসুদেৱ,

 উগ্ৰসেন পিতা, ইহঁতক লৈ বন্দী

 কৰি থ গৈ পোতাশাল গাঁতৰ মাজত।

 উৎসৱান্তে এইবাৰ বধিম পৰাণে।

দৈৱকী। এতিয়াই, এতিয়াই খড়ঙ্গ লই কাটা

 দাদা। নোৱাৰোঁ দেখিব সন্তান নিধন

 চকুৰ আগতে।

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ১৮ ছেপ্টেম্বৰ ২০১৯ তাৰিখে ০০:১৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

